
 

 

 
 

Euskadiko Jarraipen Batzordea, PEPAC 2023-2027 programaren baitan 
 

Batzordearen 6. bilkura (2024.02.08) – Idatzizko prozedura 
 

AKTA 
 

 
Jarraipen Batzordearen barne-erregelamenduaren 9. artikuluan ezarritakoarekin bat etorriz, 
eta Batzordeko lehendakariaren erabakiz, 2024ko otsailaren 8an, Euskal Autonomia 

Erkidegoko Eskualdeko Jarraipen Batzordearen deialdi bat ireki zen, idatzizko prozeduraren 
modalitatean, Batzordeko kide guztiei 15:32an bidalitako posta elektronikoaren bidez. 
 
Batzordearen bilkura horren puntu bakarra FEADER eragiketak hautatzeko irizpideei 
buruzko dokumentuaren bertsio berri bat proposatzea zen (dokumentuaren 4.0 bertsioa, 
Jarraipen Batzordeko kideei otsailaren 8ko posta elektroniko berean emana). Bertsio berri 
horretan, doikuntzak proposatzen ziren bi interbentziotan: 

 
➢ 6842.2 interbentzioa (Nekazaritzako elikagaiak eraldatzeko, merkaturatzeko eta/edo 

garatzeko inbertsioak): zenbait irizpideri eta laguntza-ehunekoen baremazioari 
dagokienez, oso doikuntza zehatzak proposatzen ziren, baita azpi-irizpide berriak 
sartzea ere. 
 

➢ 7201 interbentzioa (Ezagutzak eta prestakuntza- eta informazio-jarduerak 
transferitzea): Euskadin egonaldi praktikoei eta Europar Batasuneko egonaldi laburrei 
buruzko ekintzetarako, elkarren segidako lehia-modalitatea planteatzen zen, laguntzak 
emateko prozedura mota horretako ekintzen izaerara eta berezitasunetara egokitzeko. 

 
Otsailaren 22a, egun hori barne, ezarri zen oharrak egiteko. 
 
Ezarritako epearen barruan, 7201 interbentzioan egindako doikuntza gehigarri batzuez gain 
(laguntzen kudeaketaz arduratzen den unitateak eskatuta), Ekonomiaren Garapen, 
Iraunkortasun eta Ingurumen Saileko Berdintasun Unitateak alegazioak aurkeztu zituen, 
zehazki 6842.2 esku-hartzeari dagokionez. Alegazio horien ondorioz, ikusi zen 6842.2 
interbentzioan eta 6883 interbentzioan (Baso-inbertsio produktiboak) ez zela betetzen 
berdintasunaren arloko betebeharretako bat: "Balorazio-irizpideen artean, gutxienez 
emakumeen % 40 enplegatzen duten enpresentzat, gertakari horrengatik puntuazio bat ezarriko 
da, lor daitekeen puntuazio osoaren % 15, gutxienez, betiere enpresako zuzendaritza-organoan 
emakumeek parte hartzen badute, gutxienez proportzio orekatu batean, Berdintasunerako 
Legearen arabera". 
 
Onartutako alegazio horien ondorioz, dokumentuaren bertsio berri bat sortu zen (4.1 
bertsioa). Bertsio horretan, alde batetik, 6842.2 eta 6883 interbentzioetako puntuazioak eta 
baremazio-tarteak egokitzen ziren, aipatutako baldintza betetzeko, eta, bestetik, 7201 
interbentzioaren irizpideak. Martxoaren 12an, 4.1 bertsio horri buruzko aldeko irizpena 
helarazi zitzaien Batzordeko kideei, eta jakinarazi zitzaien une horretatik aurrera indarrean 
jartzen zela, bertsio berri bat onartu arte. 

Sinatuta. Inaxio Alguacil Barrenetxea 

 

 
Gasteiz, 2024ko martxoak 12 


